
“TSIRRRR” Go 
utlwala bele kwa 

sekolong se se potlana 
sa St’ Mary’s. ke nako 

ya go tshameka. 

Picture 2 

Basimane le basetsana 
ba Mophato wa bobedi 

ba tabogela kwa 
lebaleng go tshameka 

bolo “ragela kwano 
Lwazi,” ga utlwala 

Setšhaba a leka go e 
thula ka tlhogo. 

Picture 3 

“Itshuu” ga utlwagala 
Setšhaba a reletse 
mme a wetse mo 
fatshe “Letlotlo 
taboga o bitse 

morutabana,” ga 
utlwagala Masego a 

tshogile thata. 

Picture 4 

Letlotlo a tabogela 
kwa phaposing go 
bitsa morutabana 

Motladiile ka bonako. 

Picture 5 

Morutabana Motladiile 
a tla a itlhaganetse ka 
lebokoso la thuso ya 
pele. [FIRST AID 
KIT] “Kgale ke le 
kgalemela gore le 

tshameke sentle,” ga 
bua morutabana. 

Picture 6 

Morutabana a dirisa 
sepiriti go phumola 

Setšhaba mo phatleng 
mme a mmaya 
polasetara. “Ke 

ikutlwa botoka,” ga 
goa Setšhaba a boela 
mo motshamekong. 

Picture 7 

“Ragela kwano 
monna,” ga utlwala 

bana ba itumeletse go 
bona Setšhaba a 

siame e bile a boetse 
mo lebaleng. 

